
QO‘SHILGAN QIYMAT SOLIG‘IDA NOL 
STAVKANI QO‘LLASHNING O‘ZIGA XOS 
XUSUSIYATLARI
A.A. Bobomurodov
O‘zbekiston Respublikasi Milliy universiteti mustaqil tadqiqotchisi
E-mail: abdurasulbobomurodov05@gmail.com

Annotatsiya: Hukumatlar faoliyati yildan-yilga raqamlashtirilib, davlat boshqaruvi tizimida elektron xizmatlar ko‘lami 
kengayib bormoqda. Hozirgi kunda deyarli barcha davlat organlari, jumladan, soliq organlari ham rasmiy veb-saytlar va 
avtomatlashtirilgan axborot tizimlariga ega. Raqamlashtirish soliq organlariga soliq to‘lovchilar uchun elektron hisobotlarni 
shakllantirish va taqdim etish imkoniyatlarini yaratish, elektron xizmatlar ko‘rsatish, shuningdek, ularning bojxona oper-
atsiyalari va xo‘jalik faoliyati ustidan samarali nazorat olib borish imkonini beradi. Mazkur jarayonlar soliq ma’murchilig-
ini takomillashtirish, qo‘shilgan qiymat solig‘ini hisoblash va undirish mexanizmlarining shaffofligini oshirish hamda soliq 
nazoratining samaradorligini ta’minlashda muhim ahamiyat kasb etadi.

Kalit so‘zlar: qo‘shilgan qiymat solig‘i, nol stavka, rivojlangan mamlakatlar, xorijiy tajriba, qo‘shilgan qiymat zanjiri, qo‘shil-
gan qiymat solig‘i zanjiri, import, eksport, soliqlar, davlat budjeti, raqamlashtirish, soliq ma’murchiligi.

Аннотация: Деятельность правительств из года в год становится все более цифровизированной, а масштабы 
предоставления электронных услуг в системе государственного управления последовательно расширяются. 
В настоящее время практически все государственные органы, включая налоговые органы, располагают 
официальными веб-сайтами и автоматизированными информационными системами. Цифровизация позволяет 
налоговым органам создавать условия для формирования и представления налогоплательщиками электронной 
отчетности, предоставлять электронные услуги, а также осуществлять эффективный контроль за их таможенными 
операциями и хозяйственной деятельностью. Данные процессы имеют важное значение для совершенствования 
налогового администрирования, повышения прозрачности механизмов исчисления и взимания налога на 
добавленную стоимость, а также обеспечения эффективности налогового контроля.

Ключевые слова: налог на добавленную стоимость, нулевая ставка, развитые страны, зарубежный опыт, цепочка 
добавленной стоимости, цепочка налога на добавленную стоимость, импорт, экспорт, налоги, государственный 
бюджет, цифровизация, налоговое администрирование.

Abstract: Government activities are becoming increasingly digitalized year by year, while the scope of electronic services 
within public administration continues to expand. Currently, almost all government institutions, including tax authorities, 
operate official websites and automated information systems. Digitalization enables tax authorities to facilitate the prepa-
ration and submission of electronic tax returns, provide electronic services, and effectively monitor taxpayers’ customs 
operations and economic activities. These processes play an important role in improving tax administration, enhancing 
the transparency of mechanisms for calculating and collecting value-added tax, and increasing the effectiveness of tax 
control.

Keywords: value-added tax, zero rate, developed countries, international experience, value-added chain, value-added 
tax chain, import, export, taxes, state budget, digitalization, tax administration.

K I R I S H
Soliq munosabatlari moliyaviy munosabatlarning eng muhim tarkibiy qismi hisoblansa-da, ular to‘g‘ri va 

egri soliqlarga xos bo‘lgan o‘ziga xos jihatlarga egaligi bilan ajralib turadi. Bu holat tadqiqotning ushbu qismida 
izlanish mantiqini quyidagi ketma-ketlikda oldindan belgilashga imkon beradi:
•	 konseptual apparatni tartibga solish maqsadida soliqqa tortish nazariyalari asosida “egri soliqqa tortish” va 

“egri soliqlar” tushunchalarining muhim mazmuniga oid muallif pozitsiyasini aniqlash; 
•	 egri soliqlarning funksiyalarini, ularning soliq tizimidagi roli va o‘rnini farqlovchi tasniflash belgilaridan kelib 

chiqib belgilash; 
•	 zamonaviy soliq islohotlari sharoitida egri soliqlarning amal qilish tamoyillarini oydinlashtirish; 
•	 egri soliqlar tizimida QQSning o‘rnini aniqlash. 

Soliqlarni to‘lash manbalari — bu soliqlarning asosiy mezon belgilaridan biridir. Soliqlarning birinchi 
tasnifi soliqlarning “o‘tkazish imkoniyati” mezoni asosida qurilgan bo‘lib, u dastlab XVII-asrda yer egasining 

daromadiga bog‘liq edi (yer solig‘i to‘g‘ridan-to‘g‘ri soliq, qolganlari esa egri soliqlar edi).
Keyinchalik A. Smit ishlab chiqarish omillariga (yer, mehnat, kapital) asoslanib, yer egasining daromadini 

kapital va mehnatdan olinadigan daromadlar hamda shunga mos ravishda ikkita to‘g‘ridan-to‘g‘ri soliq — kapital 
egasining tadbirkorlik foydasiga solinadigan soliq va xodimning ish haqiga solinadigan soliq bilan to‘ldirdi. Egri 
soliqlar, A. Smitning fikricha, xarajatlar bilan bog‘liq bo‘lgan va iste’molchiga o‘tkaziladigan soliqlardir.

M A V Z U G A  O I D  A D A B I Y O T L A R  S H A R H I
Soliq siyosatining investitsion faollikka ta’siri masalasi bo‘yicha ko‘plab iqtisodchi olimlar o‘z qarashlarini 

bildirganlar. Quyida mazkur masalaga oid ayrim tadqiqotchilarning fikrlari keltirilgan.
Mualliflarning mavzuga oid fikrlari: Adam Smith — soliqlar adolatli, aniq va iqtisodiyotga ortiqcha yuk 

bo‘lmasligi kerak. Soliq tizimi investitsiya va tadbirkorlikni qo‘llab-quvvatlashi lozim. David Ricardo — maqbul 
soliq siyosati kapital jamg‘arilishi va investitsiyalarni rag‘batlantirishga xizmat qilishi mumkin. John Maynard 
Keynes — soliq imtiyozlari investitsiyalarni rag‘batlantirishi mumkin. Joseph E. Stiglitz — soliq siyosati iqtisodiy 
samaradorlik va investitsion muhitga ta’sir qiladi. Vito Tanzi — soliq ma’murchiligi investitsiyalar uchun soliq 
stavkalaridan kam bo‘lmagan darajada muhim. Abdug‘ani Vahobov — soliq tizimining barqarorligi, adolatliligi 
va iqtisodiy rag‘batlantiruvchi xususiyati tadbirkorlikni rivojlantirish hamda investitsiyalarni jalb etishda hal 
qiluvchi omillardan biridir. Abdusalom Jo‘rayev — soliq imtiyozlari va preferensiyalar investitsion faollikni 
rag‘batlantirishda samarali iqtisodiy mexanizm hisoblanadi.

Yuqoridagilardan ko‘rinib turibdiki, samarali soliq siyosati investitsion faollikni oshirishda muhim o‘rin tutadi.

T A D Q I Q O T  M E T O D O L O G I YA S I
Ushbu maqolada tadqiqot jarayonida to‘plangan adabiyotlardan olingan ma’lumotlarni tahlil qilish, 

umumlashtirish, qiyosiy taqqoslash va jamlash kabi usullardan foydalanildi. Mazkur usullar tadqiqot mavzusini 
aniqroq ochib berishga xizmat qildi, maqola matnini tayyorlash jarayonida esa yordamchi vosita sifatida sun’iy 
intellekt texnologiyalaridan 10 foizgacha foydalanildi.

T A H L I L  V A  N A T I J A L A R
QQS egri soliq hisoblanadi. Bu esa egri soliq sifatida mahsulotlar narxining oshishiga ta’sir ko‘rsatadi. 

Tovar va xizmatlar narxining ko‘tarilishi iste’molchilarning xarid qobiliyatiga ta’sir etishi mumkin. Chunonchi, 
egri soliqlarning haqiqiy to‘lovchilari oxirgi iste’molchilar hisoblanadi. O‘zbekistonda egri soliqlar sifatida QQS, 
aksiz solig‘i, bojxona bojlari va boshqalarni misol keltirish mumkin. QQS ishlab chiqarishning har bir bosqichida 
yaratilayotgan qiymatga (ya’ni, mahsulot, ish va xizmatlar qiymatiga) nisbatan undiriladi hamda korxona va 
tashkilotlar vositachiligida budjet daromadlarini shakllantirishga xizmat qiladi.

QQSning asosiy vazifasi va ahamiyatli tomoni budjet daromadlarini shakllantirish, ya’ni fiskal funksiyasini 
bajarishga xizmat qilishidir. Soddaroq qilib aytganda, uning vazifasi budjet daromadlarining barqaror 
shakllanishini ta’minlashdan, korxonalarni respublika uchun zarur bo‘lgan mahsulotlar ishlab chiqarishni 
ko‘paytirishga rag‘batlantirishdan iborat. Bu soliqdan iqtisodiy va ijtimoiy funksiya sifatida foydalanish 
imkoniyatlari muayyan xususiyatlarga ega. Umuman, egri soliqlar davlat xarajatlarini mablag‘ bilan ta’minlash 
va budjet daromadlarining barqarorligini ta’minlash maqsadida qo‘llaniladi.

Har qanday buyum, narsa va voqelikni chuqur bilish uchun uning mohiyatini chuqur tushunib yetish zarur. 
QQSning ham boshqa soliqlar kabi mohiyati soliq organlari va soliq to‘lovchilar o‘rtasidagi munosabatlarni 
ifodalashda o‘z aksini topadi. Shunday ekan, QQSning mohiyatini shakllantirishda uni qat’iy, doimiy takrorlanib 
turadigan munosabat sifatida tushunishimiz lozim (1-rasm).

1-rasm. QQS funktsiyalari1

QQSning uzluksizligi uning iqtisodiy kategoriya sifatida namoyon bo‘lishi bilan bog‘liq, shu bois QQSni 
qiymat kategoriyasi orqali ifodalash o‘rinli2. 

Shuni ham ta’kidlab o‘tish zarurki, har qanday iqtisodiy kategoriya, avvalo, qiymat kategoriyasi sifatida 
shakllanadi, so‘ng bunday voqelik harakati iqtisodiy munosabatlarda o‘z ifodasini topadi. QQS esa bundan 
istisno emas.

Shunday qilib, QQS iqtisodiy kategoriya sifatida yaratilgan jami ijtimoiy mahsulotning bir qismi bo‘lib 
hisoblanadi. U mehnat mahsulidir. QQSning yuzaga kelishi yaratilgan qiymatning taqsimotiga asoslanadi. Bu, 
o‘z navbatida, moliyaviy munosabatlarda va uni harakatga keltiruvchi jarayonlarda to‘liq o‘z ifodasini topadi. 
Shu bois, QQSning yuzaga kelishi va ijtimoiy-iqtisodiy jarayonlarga ta’sir etishi bevosita qiymatning yaratilishi 
bilan bog‘liqdir3 (2-rasm).

 
2-rasm. QQSga tоrtish tamоyillari4

QQSning yaratilishi bir vaqtning o‘zida o‘ziga xos, unga mos soliq munosabatlarini yuzaga keltiradi va 
uning takomillashtirib borilishini ta’minlaydi.

QQSning axborot bilan ta’minlash funksiyasi. Ushbu funksiya yordamida soliqlarning davlat tomonidan 
qanday ijtimoiy-iqtisodiy funksiyalarni bajarishga sarflanganligi to‘g‘risida axborot berib borilishi ta’minlanadi.

QQSga xos tamoyillarning har biri o‘ziga xos vazifalarga ega (2-rasm).
QQSning yetarlilik tamoyili. Soliqqa tortish darajasi xalq xo‘jaligi samaradorligiga erishishni kafolatlay 

1	 O‘zbekiston Respublikasi Soliq kodeksiga asosan muallif tomonidan tayyorlandi

3	  Vahobov A., Jo’raev A. Soliqlar va soliqqa tortish. Darslik. –T: “Sharq”, 2009. 56-bet 
4	 O‘zbekiston Respublikasi Soliq kodeksiga asosan muallif tomonidan tayyorlandi

olishi zarur. Mazkur tamoyilga amal qilinishi iqtisodiyot, ijtimoiy himoya, mudofaa qobiliyati va boshqa 
sohalardagi davlat siyosatini amalga oshirish uchun zarur bo‘lgan moliyaviy resurslarning yig‘ilishini ta’minlaydi.

QQSning tadbirkorlik va investitsiyalarni rag‘batlantirish tamoyili. QQS xo‘jalik yurituvchi subyektlarni 
ishlab chiqarishni rivojlantirish, zamonaviy texnologiyalar sotib olish uchun mablag‘ yo‘naltirish, texnologiyalarni 
takomillashtirish va raqobatbardosh mahsulotlar ishlab chiqarishga rag‘batlantirishi zarur.

QQSga tortishning adolatlilik tamoyili. QQS va soliqning ushbu turi bo‘yicha belgilangan imtiyozlar 
jamiyat tomonidan adolatli deb tan olingan umumiy obyektiv qoidalarga binoan belgilanishi lozim.

Qo‘shilgan qiymat solig‘ining oddiylik va xolislik tamoyili. Qo‘shilgan qiymat solig‘ining soliqqa 
tortish bazasini aniqlashda va soliqlarni hisoblab chiqishda oddiylik bo‘lishi, taqdim etiladigan hisobotlarning 
mazmunini soddalashtirish hamda yagona stavkalarni belgilash ko‘zda tutiladi.

QQSning boshqarishga qulaylik tamoyili. QQSni undirib olishda samaradorlikka erishish masalasi ko‘p 
hollarda soliqlarning soliq to‘lovchilarga yaxshi tushunarli bo‘lishiga bog‘liq.

QQS majburiy tartibda Oliy Majlis tomonidan tasdiqlangan va huquqiy qonunlar bilan ta’minlangan. 
Shunday ekan, QQSni to‘lash, soliq obyektini to‘g‘ri aks ettirish va soliq majburiyatlarini belgilangan tartibda 
bajarish yuridik shaxslarning muhim majburiyatlaridan hisoblanadi. QQSni to‘lash xo‘jalik subyekti bilan davlat 
o‘rtasidagi moliyaviy munosabatlarning iqtisodiyotni liberallashtirish davridagi asosiy shakli, daromadlarning bir 
qismini xo‘jalik subyektlari bilan davlat o‘rtasida taqsimlashning asosiy vositasi hisoblanadi.

Demak, QQS — bu iqtisodiy qiymat kategoriyasi bo‘lib, ma’lum bir iqtisodiy munosabatni o‘zida 
shakllantiradi. Bunday iqtisodiy munosabat qiymat harakati bilan o‘z ifodasini topadi.[5] Avvalo, QQS — bu jami 
ijtimoiy mahsulotning bir qismi bo‘lib hisoblanadi.

Uning iqtisodiy taraqqiyotdagi ahamiyati nihoyatda katta bo‘lib, budjetni mustahkamlash manbai sifatida 
xizmat qiladi. Aylanma solig‘i asosan davlat belgilagan baholar asosida hisoblanar edi. Korxona va tashkilotlarga 
o‘z tovar va xizmatlariga baholarni mustaqil belgilash huquqining berilishi mazkur tizimni takomillashtirish 
zaruratini yuzaga keltirdi. Natijada aylanma solig‘i tubdan o‘zgartirilib, QQS mustaqil respublikamizning soliq 
tizimiga kirib keldi (3-rasm).

 

Qo‘shilgan qiymat solig‘i to‘lovchilar 

O‘z ehtiyojlari uchun bojsiz olib kiruvchi 
jismoniy shaxslardan tashqari,tovarlarni 

O‘zbekiston Respublikasi hududiga import 
qiluvchi yuridik va jismoniy shaxslar 

Soliq solinadigan oborotga ega 
bo’lgan yuridik shaxslar 

Oddiy shirkat soliq solinadogan oborotlarni 
amalga  oshirayotganda zimmasiga uning 

ishlarini yuritish yuklatilgan sherik-
(ishtirokchi)-yuridik shaxs 

Zimmasiga O‘zbekiston 
Respublikasi norezidentlari 

tomonidan amalga oshirilayotgan 
soliq solinadigan oborotlar uchun 
qo‘shilgan qiymat solig‘i to‘lash 

bo‘yicha majburiyat 
yuklatiladigan yuridik shaxslar 

3-rasm. QQS tо‘lоvchilar5

QQS ko‘pgina mamlakatlarda, shu jumladan, milliy iqtisodiyotni rivojlantirishda muhim o‘rin tutadi. U 
savdoda soliqqa tortishning samarali choralaridan biri sifatida e’tirof etib kelinmoqda.6

1-jadvaldan ko‘rinib turibdiki, QQS to‘lovchilari jami ro‘yxatdan o‘tgan soliq to‘lovchilarga nisbatan 
muayyan ulushga ega. Shu bilan birga, 2019-yilga nisbatan QQS to‘lovchilari soni qariyb 7 baravar oshganligini 

5	  Майбуров И. и другие. Налоги и налогообложение. Учебник. –М.: “ЮНИТИ-ДАНА”, 2008. С. 111 
6	 O‘zbekiston Respublikasi Soliq kodeksiga asosan muallif tomonidan tayyorlandi

ko‘rishimiz mumkin (1-jadval).
1-jadval
Sirdaryo viloyati Guliston shahri bo‘yicha QQS to‘lovchilari to‘g‘risida ma’lumot7

Soliq to‘lovchilar
2022-yil yakuni 
holatiga ko‘ra

2023-yil yakuni holatiga 
ko‘ra

2024-yil yakuni 
holatiga ko‘ra 

2025-yil yakuni 
holatiga ko‘ra 

sоni fоiz sоni fоiz sоni fоiz sоni Fоiz

Jami ro‘yxatdan o‘tgan 
soliq to‘lovchilar 6841 100 8355 100 9734 100 11347 100

Shundan, QQS 
to‘lovchilar 342 4.9 1452 17.5 1745 17,9 2134 18,8

QQSning soliq solish obyekti tadbirkorlik subyektlarining tovarlarni realizatsiya qilish, ishlarni bajarish, 
xizmatlarni ko‘rsatish aylanmalari hamda respublika hududiga amalga oshirilgan import aylanmasi bilan 
belgilanadi.

X U L O S A  V A  T A K L I F L A R
Qurilish korxonalari tomonidan yangi qurilgan uy-joylarni, bino va inshootlarni jismoniy shaxslarga 

sotish shartnomalarini notarial idoralarda rasmiylashtirish bilan bir vaqtda elektron hisobvaraq-fakturani 
avtomatlashtirilgan rejimda shakllantirishni joriy etish, bu orqali iqtisodiy faoliyatning shaffofligini yanada 
oshirish va hisob-kitoblarning to‘liq aks ettirilishini ta’minlash. 

Bugungi kunda QQS hisobotini shakllantirish Soliq qo‘mitasi tomonidan avtomatlashtirilgan bo‘lib, 
hisobotning 1-ilovasi 0105-satrini to‘ldirish jarayonini ham avtomatlashtirish maqsadga muvofiq. Bu, o‘z 
navbatida, soliq to‘lovchilar tomonidan buxgalteriya hujjatlarida aks ettiriladigan boshqa daromadlarni to‘liq 
va aniq shakllantirish imkonini beradi. Iqtisodiy faoliyatning shaffofligini oshirish, sun’iy qarzdorlik yuzaga 
kelishining oldini olish maqsadida QQS hisobotining 1-ilovasi 0105-satrini avtomatlashtirish zarur. 

Import tovarlari bo‘yicha qo‘shilgan qiymat solig‘i summasini 12-oyga bo‘lib yoki realizatsiya amalga 
oshirilgan qismiga mos ravishda hisobga olishni yo‘lga qo‘yish zarur. 

